
క. ఆమీఁదఁ జంద్రరేఖా

భామామణి లేచి యులికిపడి భయమున సు

శ్రీమించఁగ ధనవంతుని

తో మాటల దొట్రుపాటు దొలకం బలికెన్. 70



క. ఓరీ నాయాకారము

కూరిమిపటమునను వ్రాసికోరా యది నా

మారుగఁ జూడర నాబం

గారయ్యా నీవు చల్లఁగానుండు మిఁకన్. 71



క. అనవిని మది నిది వంచన

మని కని ధనవంతుఁ డింతయాగడమే మ

య్యెనొకో నామీఁదానే

నను జంపితి తెలుపు మనమనం బలరారన్. 72



క. కలగంటి నీవు బొక

కలకంిం గూడినట్లు గావున నిఁకఁగాఁ

గలుగును బ్రాణత్యాగం

బెలమిం జేసికొన నిశ్చయించితి మదిలోన్. 73



చ. కనుఁగొనఁజాల వేఱొకతెకౌఁగిట నీవు సుఖింప నిప్పుడే

పనివిని వాసనావశత భావిభవంబుననైనఁ జెందెదన్

నిను నటుగా దటన్నఁ బరనీరజనేత్రలఁ బొందనంచు నిం

పునఁ జను దెంచి గంగగుడిముందఱ బాస యొసంగు మిత్తఱిన్. 74



క. అని చంద్రరేఖ పలుకం

గనుఁగొని నగవలర నట్ల కానిమ్మని యా

ననబోఁడి వెంట రాఁగా

ధనవంతుఁడు గంగగుడి కుదగ్రత నరిగెన్. 75

